КОМИ РЕСПУБЛИКАЛÖН ОЛАНПАС
"Коми Республикаса государственнöй канпас йылысь" Коми Республикаса Оланпасö вежсьöмъяс пыртöм йылысь

Примитöма Коми Республикаса

Государственнöй Сöветöн                                               2008 вося апрель 24 лунö
1 статья. Пыртны "Коми Республикаса государственнöй канпас йылысь" Коми Республикаса Оланпасö (Коми Республикаса Медвылыс Сöветлöн индöд-тшöктöмъяс, 1994, 6 №, 57 ст.; Коми Республикаса государственнöй власьт органъяслöн индöд-тшöктöмъяс, 1998, 4 №, 814 ст.; 2001, 1 №, 1499 ст.; 9 №, 1717 ст.; 2003, 10 №, 2752 ст.; 2004, 9 №, 3443 ст.) татшöм вежсьöмъяс:
1. 4 статьяса 3 пунктын "Коми Республикаса государственнöй учреждениеяс, организацияяс да предприятиеяс" кывъяс вежны "организацияяс, налöн организационно-правовöй форма вылö видзöдтöг," кывъясöн.

2. 7 статья гижны тадзи:

"7 статья. Коми Республика мутасын муниципальнöй юкöнъясса, общественнöй öтувъясса, организацияясса канпасъяс (геральдика пасъяс), кöть кутшöм налöн организационно-правовöй формаыс, оз вермыны лоны öткодьöсь Коми Республикаса государственнöй канпаскöд.
Коми Республикаса государственнöй канпас оз позь босьтны муниципальнöй юкöнъясса, общественнöй öтувъясса, организацияясса, кöть кутшöм налöн организационно-правовöй формаыс, канпасъяслöн (геральдическöй пасъяслöн) геральдическöй подув пыдди.".

3. 8 статьяын:

1) медводдза юкöнлöн 2 да 3 пунктъясын ", предприятиеяс, учреждениеяс либö организацияяс" кывъяс вежны "да организацияяс, кöть кутшöм налöн организационно-правовöй формаыс" кывъясöн;

2) мöд юкöнын "либö предприятиеяс, учреждениеяс либö организацияяс" кывъяс вежны "да организацияяс, кöть кутшöм налöн организационно-правовöй формаыс" кывъясöн.

2 статья. Тайö Оланпасыс вынсялö сійöс официальнöя йöзöдан лунсянь.

